
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1611 16-10-2026-ല്‍ മറുപടിയ്ക്ക്

തിരുവനന്തപുരം മൃഗശാല

ചോദ്യം ഉന്നയിച്ച അംഗങ്ങൾ

ശ്രീ. കെ. യു. ജനീഷ് കുമാര്‍

മറുപടി നൽകിയ മന്ത്രി

ശ്രീ. ഒ. ജെ. ജനീഷ്

(കായികം, യുവജനകാര്യം, രജിസ്ട്രേഷൻ,

മ്യൂസിയം, പുരാവസ്തു & പുരാരേഖ വകുപ്പ് മന്ത്രി)

(എ)  തിരുവനന്തപുരം മൃഗശാല കേന്ദ്ര മൃഗശാല അതോറിറ്റിയുടെ അംഗീകാരത്തോട് കൂടി

പ്രവൃത്തിക്കുന്ന മൃഗശാലയാണോ; എങ്കില്‍, എന്തൊക്കെയാണ് ഒരു അംഗീകൃത മൃഗശാലയ്ക്ക്

ആവശ്യമായുള്ള മാനദണ്ഡങ്ങൾ എന്ന് വ്യക്തമാക്കാമോ;

മറുപടി: തിരുവനന്തപുരം മൃഗശാല കേന്ദ്രമൃഗശാല അതോറിറ്റിയുടെ അംഗീകാരത്തോടുകൂടി

പ്രവര്‍ത്തിക്കുന്ന മൃഗശാലയാണ്. അംഗീകൃത മൃഗശാലയ്ക്ക് ആവശ്യമായ മാനദണ്ഡങ്ങള്‍

അനുബന്ധമായി ചേര്‍ക്കുന്നു.

(ബി)  ഇന്ത്യയിലുള്ള ആകെ മൃഗശാലകളിൽ ഏത് കാറ്റഗറിയിലാണ് കേന്ദ്ര മൃഗശാല അതോറിറ്റി

തിരുവനന്തപുരം മൃഗശാലയെ ഉൾപ്പെടുത്തിയിരിക്കുന്നതെന്നും എന്തൊക്കെ യോഗ്യതകളാണ്

തിരുവനന്തപുരം മൃഗശാലയെ പ്രസ്തുത കാറ്റഗറിയിൽ ഉൾപ്പെടുത്തുവാനായി കേന്ദ്ര മൃഗശാല അതോറിറ്റി

കണക്കിലാക്കിയിട്ടുള്ളതെന്നും വ്യക്തമാക്കാമോ;

മറുപടി: തിരുവനന്തപുരം മൃഗശാല കേന്ദ്രമൃഗശാല അതോറിറ്റിയുടെ വലിയ മൃഗശാല കാറ്റഗറിയില്‍

ആണ് ഉള്‍പ്പെടുത്തിയിരിക്കുന്നത്. പ്രസ്തുത കാറ്റഗറിയില്‍ ഉള്‍പ്പെടുത്താനുള്ള യോഗ്യതകള്‍ ചുവടെ

ചേര്‍ക്കുന്നു.

1. വര്‍ഷത്തില്‍ 7.5 ലക്ഷം സന്ദര്‍ശകര്‍.

2. 75 വര്‍ഗ്ഗത്തില്‍പ്പെട്ട മൃഗങ്ങള്‍.

3. 750 മൃഗങ്ങള്‍.

4. 20 വംശനാശ ഭീഷണി നേരിടുന്ന മൃഗങ്ങളുടെ വര്‍ഗ്ഗങ്ങള്‍.

5. 100 വംശനാശ ഭീഷണി നേരിടുന്ന മൃഗങ്ങള്‍.

(സി)  ഇന്ത്യയിൽ മറ്റ് ഏതെങ്കിലും സംസ്ഥാനങ്ങളിൽ തിരുവനന്തപുരം മ്യൂസിയം-മൃഗശാല സമുച്ചയം

പോലെ ഒരു വളപ്പിനുള്ളിൽ തന്നെ വൈവിധ്യമാർന്ന മ്യൂസിയങ്ങളും, ആർട്ട് ഗ്യാലറികളും, മൃഗശാലയും,

ബൊട്ടാണിക്കൽ ഗാർഡനും ഉൾപ്പെടെയുള്ളവ പ്രവർത്തിക്കുന്നുണ്ടോ എന്ന് അറിയിക്കാമോ;

മറുപടി: ഇത് സംബന്ധിച്ച് വിവര ശേഖരണം നടത്തിയിട്ടില്ല.



(ഡി)  തിരുവനന്തപുരം മ്യൂസിയം-മൃഗശാല വളപ്പിലെ ബൊട്ടാണിക്കൽ ഗാർഡന്റെ സസ്യസമ്പത്ത്

(വൃക്ഷങ്ങൾ, അലങ്കാരചെടികൾ ഉൾപ്പെടെയുള്ളവ) ആകെ എത്ര സ്പീഷിസുകൾ, ജനറാ, ഫാമിലി,

വംശനാശ ഭീഷണി നേരിടുന്നവ ഉൾപ്പെടെ ഓരോ വിഭാഗത്തിലുള്ളവയുടെയും എണ്ണം ഉൾപ്പെടെ)

വ്യക്തമാക്കാമോ;

മറുപടി: ആകെ സ്പീഷീസുകള്‍ - 452

വംശനാശ ഭീഷണി നേരിടുന്നവ – 9

ഫാമിലി - 179

ജനറ - 273

(ഇ)  തിരുവനന്തപുരം മൃഗശാല നിലവില്‍ ഉള്ള സ്ഥാനത്തുനിന്നും മാറ്റി സ്ഥാപിക്കുവാൻ

ഉദ്ദേശിക്കുന്നുണ്ടോ; എങ്കിൽ, അതിന്റെ കാരണങ്ങള്‍ എന്തൊക്കെയാണെന്നും എവിടേക്കാണ് മാറ്റി

സ്ഥാപിക്കുവാന്‍ ഉദ്ദേശിക്കുന്നതെന്നും വ്യക്തമാക്കാമോ;

മറുപടി: തിരുവനന്തപുരം മൃഗശാല മാറ്റി സ്ഥാപിക്കുന്ന വിഷയത്തില്‍ നയപരമായ തീരുമാനം

കൈക്കൊണ്ടിട്ടില്ല.

(എഫ് )  ബഹു. മുഖ്യമന്ത്രി തിരുവനന്തപുരം മൃഗശാല നിലവിലെ സ്ഥലത്തുനിന്നും മാറ്റിയതിനുശേഷം

ആ സ്ഥലം ന്യൂയോർക്കിലെ മാഡിസൺ സ്ക്വയർ മാതൃകയിൽ മാറ്റിയെടുക്കും എന്ന് പ്രഖ്യാപിച്ചത്

ശ്രദ്ധയില്‍പ്പെട്ടിട്ടുണ്ടോ; എങ്കില്‍, മാഡിസൺ സ്ക്വയറിലെ പോലെ എന്തൊക്കെ ഘടകങ്ങൾ,

സംവിധാനങ്ങള്‍ എന്നിവയാണ് പ്രസ്തുത സ്ഥലത്ത് ഒരുക്കുവാൻ ഉദ്ദേശിക്കുന്നത്; ആയതിന്റെ പദ്ധതി

രൂപരേഖയോ വിശദമായ പ്ലാനോ തയ്യാറാക്കിയിട്ടുണ്ടോ; എങ്കില്‍, അവ ലഭ്യമാക്കാമോ?

മറുപടി: ശ്രദ്ധയില്‍പ്പെട്ടിട്ടുണ്ട്. ഇത് സംബന്ധിച്ച് വകുപ്പുതല തീരുമാനം കൈക്കൊണ്ടിട്ടില്ല.

സെക്ഷൻ ഓഫീസർ

